
	ᑕᓯᐅᕐᑎᒌᑦ ᑐᓴᕋᑦᓴᖏᑦ
	ᐅᑭᐅᖅ 2026
	ᐃᓕᓴᕋᑦᓴᐅᓯᒻᒥᔪᖅ ᐃᓕᓐᓂᐊᕕᒻᒪᕆᒻᒧᑦ ᐃᓕᓐᓂᐊᕆᐊᓪᓚᕈᓐᓇᓂᕐᒥᒃ ᐱᒍᓐᓇᐅᑎᑖᕈᑎᑦᓴᐅᑉ (ACS): ᑐᕌᕐᑕᕖᑦ ᐱᓪᓚᕆᐅᑎᓪᓗᒍ ᐊᑑᑎᒍᓐᓇᓯᒻᒥᔭᖓ
	ᐱᒋᐅᕐᓴᑎᑦᓯᒍᑎ ᐃᓕᓐᓂᐊᕕᒻᒪᕆᒻᒧᑦ ᐃᓕᓐᓂᐊᕆᐊᓪᓚᕈᓐᓇᓂᕐᒥᒃ ᐱᒍᓐᓇᐅᑎᑖᕈᑎᑦᓴᖅ (ACS) ᐃᓄᓐᓅᓕᖓᑐᐃᓐᓇᑐᖅ ᐱᒋᐊᕐᑎᑕᐅᓯᒪᓕᕆᕗᖅ ᓄᓇᕕᒻᒥ!
	ᐱᓇᓱᐊᕐᑕᖏᑦ ᑕᓯᐅᕐᑎᒌᑎᒍᑦ ᐱᓇᓱᒍᑎᑎᒎᕐᐸᒪᑕ, ᑕᒪᓐᓇᓗ ᐱᓇᓱᑦᑎᓂᒃ ᐱᒋᐅᕐᓴᑎᑦᓯᓂᖅ ᑐᕌᒐᖃᕈᑕᐅᑦᓱᓂ ᐱᒋᐅᕐᓴᑎᑦᓯᒋᐊᓪᓛᓂᕐᒥᒃ, ᐃᓕᑕᕆᔭᐅᖃᑦᑕᓂᐊᕐᑎᓗᒋᓪᓗ ᐃᑲᔪᕐᓯᐅᑎᒋᓲᖏᑦ, ᑲᔪᓯᑦᓯᐊᑐᒥᓪᓗ, ᐱᒍᑦᔨᓯᐊᖃᑦᑕᖁᒧᑦ ᓄᓇᕕᒻᒥᐅᓂᒃ.

	ᓄᑖᖅ ᐃᓕᓭᒍᓯᖅ: ᐃᓕᑕᕆᔭᐅᒍᓐᓇᑐᓂᒃ ᐱᒍᓐᓇᓯᖃᑦᑕᓂᖅ  (RAC)
	ᑲᔪᓯᑦᓯᐊᖁᒧᑦ ᑕᒪᓐᓇ ᐱᓇᓱᐊᕐᑕᐅᔪᖅ, ᐱᒋᐅᕐᓴᑎᑦᓯᓂᖅ ᐃᓕᑕᕆᔭᐅᒍᓐᓇᑐᓂᒃ ᐱᒍᓐᓇᓯᖃᑦᑕᓂᕐᒥᒃ (RAC)   ᐃᓕᓴᕐᑕᐅᓂᕐᑕᖃᓚᖓᕗᖅ, ᑲᑐᑦᔨᖃᑎᒋᓗᒍ ᐃᓕᓐᓂᐊᕕᒻᒪᕆᒃ Cégep Saint‑Félicien. ᑌᒣᓕᖓᔪᒥᒃ ᐃᓕᓴᕐᑕᐅᓗᑎᒃ ᑐᕌᕐᑕᕖᑦ ᐱᒍᓐᓇᓯᒋᐊᓕᒥᓂᒃ ᐃᓕᓴᖃᑦᑕᓂᐊᕐᒪᑕ - ᐱᓇᓱᕝᕕᒥᓂ ᐱᒍᓐᓇᓲᕆᓕᕐᑕᒥᓂᒃ - ᐃᓕᑕᕆᔭᐅᒍᑎᒋᓂᐊᕐᑕᒥᓂᒃ ᐱᒍᓐᓇᐅᑎᑖᕈᑎᒋᓂᐊᕐᓗᒋᓪᓗ ᐃᓕᓐᓂᐊᕕᒻᒪᕆᒻᒥ ᐃᓕᓴᕆᐊᓪᓚᑖᕈᓐᓇᐅᑎᒥᒃ (ACS). ᐃᓕᓴᕋᑦᓴᑕᖃᕐᓱᑎᒃ ᐃᑲᔪᕐᑕᐅᒋᐊᓪᓚᑖᕆᐊᓕᓐᓂᒃ ᐃᑲᔪᕈᓐᓇᓂᕐᒥᒃ ᐃᓕᓐᓂᐊᓂᖅ, ᐃᓚᖃᕐᒥᓱᓂ ᐱᓇᓱᖃᑎᖃᕈᓐᓇᓂᕐᒥᒃ ᕿᑐᕐᖓᕆᔭᐅᔪᓂᒃ ᐅᑭᐅᓕᓐᓂᒃ 0-12, ᑲᒪᒍᓯᐅᓲᓅᓕᖓᑎᑕᐅᑦᓯᐊᑎᓪᓗᒋᑦ.
	ᑲᒦᓚ ᐅᑎᕆᕗᖅ !
	ᐃᓕᓵᑦ ᐅᑎᕐᕕᐅᒥᔪᑦ ᑲᒦᓚᒧᑦ, ᐃᓕᓭᔨᐅᑦᓱᓂ ᐅᐱᒋᔭᐅᓪᓚᕆᓚᐅᕐᓯᒪᔪᒧᑦ 2023-2024-ᒥ. ᐃᓕᓵᓂᒃ ᐊᑕᐅᓯᐅᑦᑎᑎᓪᓗᒋᑦ ᑲᑎᓯᖃᑦᑕᓛᕐᑐᖅ ᐊᕐᕕᑕᓛᕐᓱᓂᓗ ᓄᓇᓕᓐᓄᑦ ᐃᓚᖏᓐᓄᑦ ᐱᓇᓱᐊᕈᓯᐅᓚᖓᔪᓂ ᑲᑎᒪᑦᓯᓯᐊᕐᓗᓂ, ᐃᑲᔪᕐᓯᒋᐊᕐᑐᖃᑦᑕᓗᓂ - ᑕᒪᓐᓇ ᐃᓱᐊᕆᔭᐅᓯᒪᒻᒪᑦ ᑐᕌᕐᑕᕕᓐᓄᑦ.

	ᐱᓇᓱᐊᓛᕐᒥᔭᕗᑦ
	ᑕᒐᑕᒐᐅᓂᖓᓂ, ᐃᓕᓴᖃᑕᐅᕙᑦᑐᑦ ᑖᒃᑯᑑᑫᓐᓇᖃᑦᑕᓚᖓᔪᑦ ᑕᒪᑐᒥᖓ ᐃᓕᓴᕐᓗᑎᒃ.  ᐊᓯᖏᑦ ᑐᕌᕐᑕᕖᑦ ᐃᓕᒍᓐᓇᓛᕐᑎᓗᒋᑦ ᐃᓕᓴᕐᓂᒧᑦ ᑕᒪᓐᓇ ᓄᑖᖅ ᐃᓕᓴᕐᓂᖅ ᓱᓇᒥᑦᑐᒥᒃ  ᑲᔪᓯᑦᓯᐊᓂᖃᓕᕐᐸᑦ.




	ᑕᓯᐅᕐᑎᒌᑦ ᑐᓴᕋᑦᓴᖏᑦ
	ᐅᑭᐅᖅ 2026
	ᓱᓀᓐᓈ ᑕᓯᐅᕐᑎᒌᑦ ?
	ᑕᓯᐅᕐᑎᒌᑦ ᓱᖏᐅᓯᓴᕐᓂᖅ ᑌᔭᐅᕈᓯᖃᕐᓱᓂ Agir tôt ᐱᓇᓱᐊᕐᑎᓯᓂᖅ ᓄᓇᕕᒻᒥᑦ. ᐱᓇᓱᐊᕐᑎᓯᓂᖅ ᖃᐅᔨᔭᐅᑎᑦᓯᒐᓱᐊᕐᓂᐅᕗᖅ ᐊᑐᐃᓐᓇᖃᕐᕕᖃᕐᓂᒥᑦ ᓇᓪᓕᐅᑎᕐᑕᑐᒃᑯᑦ ᐱᒍᑦᔨᒍᑎᒃ ᐃᓕᖓᑎᓪᓗᒍ ᐱᐊᕃᑦ ᑭᖕᖒᒪᒋᔨᖏᑎᒍᑦ ᐃᓅᓕᕆᐊᖕᖓᓂᕐᒥᑦ ᐅᑭᐅᓕᓐᓄᑦ 6. ᑐᕌᕐᓂᖃᒻᒥᓱᓂᓗ ᐃᓕᑕᕐᓯᒍᓐᓇᓂᕐᒥᑦ ᐅᖁᒣᓪᓕᐅᒍᑎᒋᓲᖏᓐᓂᑦ ᐱᕈᕐᓴᓂᖓᑎᒍᑦ ᖃᒻᒥᐅᒍᓐᓇᕕᓕᒫᒃᑯᑦ ᓇᓗᓀᑦᓴᐅᑎᒋᔭᐅᕈᓂ ᑲᒪᒍᓐᓇᑐᓄᑦ ᑐᕌᕐᑎᑕᐅᑦᓴᐅᑎᒋᖃᑦᑕᓂᐊᕐᒪᑕ ᐊᒻᒪᓗ ᐃᓚᖏᑦ ᑲᒪᒋᔭᐅᑦᓴᐅᑎᒋᖃᑦᑕᓂᐊᕐᒪᑕ ᖃᒻᒥᐅᕕᓕᒫᖓᓄᑦ.

	ᐅᓇᒻᒥᒋᔭᖃᕐᖀᑦ ᐱᓇᓱᐊᖃᑎᖃᕆᐊᒥᒃ ᐱᐊᕋᕐᓂᑦ?
	ᐃᓚᖏᑦ ᑐᕌᕐᑕᕖᑦ ᐃᓂᐅᔪᑦ ᐊᑐᐃᓐᓇᐅᕗᑦ ᒫᓐᓇ, ᐊᒻᒪᓗ ᐃᓚᒋᐊᓛᕐᒥᓱᑎᓗ ᖃᒻᒥᑯᑦ.
	ᖃᐅᔨᒋᐊᓪᓚᒍᒪᕈᕕᑦ, ᑐᓴᒋᐊᕐᕕᒋᑎᒍᑦ :
	ᑕᓯᐅᔭᕐᔪᐊᖅ: recrutement.csi@ssss.gouv.qc.ca
	(819) 988-2130
	ᐅᖓᕙ: agirtot.cstu@ssss.gouv.qc.ca
	(819) 964-2905 #445 /#228

	ᖃᓄᖅ ᐱᐊᕋᕐᒥᑦ ᐃᓚᐅᓕᕐᑎᓯᒍᓐᓇᕿᑦ ᐱᓇᓱᐊᕐᑎᓯᓂᓐᓄᑦ
	ᑕᓯᐅᔭᕐᔪᐊᑉ ᓯᓂᖓᓂ
	ᐃᓚᐅᖃᑕᐅᒍᒪᒍᑏᑦ ᑕᑕᕐᓴᒋᐊᓕᒃ Agir tôt-ᑯᓂᑦ ᑕᑕᕐᓴᒐᒃ ᐅᕗᖓ ᑐᓂᓗᒍ agirtot.csi@ssss.gouv.qc.ca. ᑖᓐᓇ ᑕᑕᕐᓴᒐᒃ ᐊᑐᐃᓐᓇᐅᑎᑕᐅᔪᖅ ᐃᓅᓕᑦᓯᕕᒃ ᐊᓄᐃᕐᖏᓯᐊᕐᓂᓕᕆᔨᖏᑦᑕ ᖃᕆᑕᐅᔭᒃᑯᕕᖓᓃᑦᑐᖅ (Direction des services professionnels / Agir Tôt tab) ᐊᒻᒪᓗ ᐊᑦᔨᑖᕐᕕᖃᒍᓐᓇᑐᑎᑦ ᓄᓇᓕᑦᓯᓂ ᐋᓐᓂᐊᕕᒃᑯᓯᓐᓂᑦ ᐅᕝᕙᓘᓐᓃᑦ ᓄᓇᓕᑦᓯᓂ ᐃᓚᒌᓪᓗᑕ ᐱᓇᓱᕐᕕᖓᓂᑦ.

